
AMANAT
YANG BERHORMAT 

DATO SRI DR. STEPHEN RUNDI ANAK UTOM
MENTERI INDUSTRI MAKANAN, KOMODITI DAN 

PEMBANGUNAN WILAYAH SARAWAK

“It requires close cross-

sectoral coordination at 

the national, regional and 

global levels to curb the 

spread of rabies.”

Salam Sarawak Maju Makmur,

Terlebih dahulu saya mengucapkan terima kasih dan syabas kepada semua

ahli Jawatankuasa Buletin Kenyalang VET di atas usaha, dorongan dan

komitmen semua di atas kewujudan Buletin Edisi 2024. Peranan yang dimainkan

oleh semua pihak yang terlibat dalam penerbitan buletin ini amat dihargai.

Buletin kali ini mengupas isu Rabies dengan lebih terperinci dan padat dengan

informasi yang berguna kepada masyarakat kita. Tema kempen Rabies tahun

ini, "Breaking Rabies Boundaries”, adalah sesuai kerana Kementerian Industri

Makanan, Komoditi dan Pembangunan Wilayah Sarawak (M-FICORD)

menyokong aktiviti Department of Veterinary Services Sarawak (DVSS) untuk

menghapuskan rabies menjelang 2030. Matlamat ini telah ditetapkan oleh

Jawatankuasa Pengurusan Bencana Negeri (JPBN) yang dipengerusikan oleh

Timbalan Premier, YB Datuk Amar Douglas Uggah Embas.

Strategi kawalan rabies oleh JPBN amat penting untuk dilaksanakan. Seperti

biasa, saya sentiasa bersedia untuk menyokong DVSS dalam menghapuskan

rabies di wilayah kita di Sarawak ini. Saya ingin mengucapkan terima kasih

kepada setiap individu, organisasi dan pihak berkepentingan di atas

sumbangan yang telah dilakukan sama ada secara langsung ataupun

sebaliknya untuk kesedaran global ini, dan yang paling penting, KITA

BERTINDAK! Rabies boleh dibasmi dengan penglibatan padu semua agensi

dan masyarakat.

Akhir kata, saya amat berharap buletin ini dapat memberi pendedahan dan

kesedaran yang lebih kepada semua agensi dan lapisan masyarakat. Harapan

saya agar semua menyumbang tenaga dan peranan masing-masing dalam

usaha membanteras rabies di Sarawak.

Terima kasih.

YANG BERHORMAT

DATO SRI DR. STEPHEN RUNDI ANAK UTOM



PESANAN
YANG BERBAHAGIA 

DATU SIRAI ANAK DAHA
SETIAUSAHA TETAP

KEMENTERIAN INDUSTRI MAKANAN, KOMODITI DAN 
PEMBANGUNAN WILAYAH SARAWAK

“Fight Rabies, Save Lives! 

Rabies is 100% Preventable. 

Act Now!”

Salam Sarawakku Sayang,

Saya memanjatkan sepenuh kesyukuran kepada Tuhan kerana

dengan limpah rahmat-Nya, telah berjaya diterbitkan Buletin

Kenyalang VET Edisi 2024. Setiap keluaran Buletin Kenyalang VET

menghimpunkan pelbagai topik yang bermanfaat kepada kita

semua.

Buletin ini ialah wadah penghubung antara DVS Sarawak dan

pembaca. Berita-berita yang diterbitkan mencerminkan

kesungguhan DVS Sarawak melaksanakan amanah di dalam

mengemudi perkhidmatan veterinar yang terbaik di Sarawak. Edisi

kali ini menyingkap penuh isu rabies yang kita masih berusaha

memeranginya.

Tema Hari Rabies Sedunia 2024 ialah: “Memecah Sempadan

Rabies”. Tema ini menekankan kepentingan pendekatan One Health

terhadap pencegahan dan kawalan rabies. Pendekatan One

Health mengabungkan usaha dimana kesihatan manusia, haiwan,

dan alam sekitar adalah saling berkaitan. Dengan bekerjasama ini,

kita boleh menghapuskan rabies sebagai ancaman kesihatan

awam.

Akhir kata, saya menggalakkan anda untuk meneruskan dan

menggunakan momentum yang dibina daripada Hari Rabies

Sedunia untuk menjadikan tahun 2025 sebagai tahun di mana kita

mengorak langkah yang lebih besar untuk mencapai matlamat kita

untuk menghapuskan penyakit rabies ini menjelang 2030. Syabas

dan tahniah saya ucapkan kepada sidang redaksi Buletin Kenyalang

VET serta para penulis yang telah menyumbang kepada penerbitan

edisi kali ini.

Terima Kasih.

YANG BERBAHAGIA

DATU SIRAI ANAK DAHA



PRAKATA

YANG BERBAHAGIA
DATU DR. ADRIAN SUSIN AMBUD

PENGARAH
JABATAN PERKHIDMATAN VETERINAR SARAWAK

“Protect Animals, Protect 

People. Vaccinate Today, 

Stay Safe Tomorrow! 

Together, We Can End 

Rabies!”

Salam Ibu Pertiwiku, Salam CERIA Dan Segulai Sejalai,

Pembasmian Rabies menjelang 2030 merupakan salah satu KPI Jabatan.

Setiap Ketua di Pejabat Bahagian perlu memastikan rabies tidak dikesan di

Bahagian masing-masing. Oleh itu aktivisi vaksinasi, ceramah dan survelan

perlu dilakukan secara berterusan oleh setiap Bahagian. Kenyayang VET

Edisi 2024 kali ini, mengupas isu serius berkaitan dengan Rabies. Oleh itu,

saya ingin mengambil peluang ini untuk menyebarkan informasi rabies ini

dengan lebih meluas lagi dikalangan semua lapisan masyarakat kita dan

agensi di Sarawak.

Pembenterasan rabies sejak July 2017, DVSS bersama rakan-rakan agensi

lain amat saya hargai. Agensi itu adalah IBET dibawah Unit Keselamatan

dan Penguatkuasaan Sarawak (UKPS), Pihak Berkuasa Tempatan (PBT)

dibawah Kementerian Kesihatan Awam, Kerajaan Tempatan dan

Perumahan (MPHLG), Jabatan Kesihatan Negeri Sarawak (JKNS), Unit

Komunikasi Awam Sarawak (UKAS), Persatuan Pencegahan Kekejaman

Terhadap Haiwan Sarawak (SSPCA), Persatuan Veterinar Sarawak (SVA),

Polis Diraja Malaysia (PDRM), Pejabat Residen dan agensi lain yang

dibawah Jawatankuasa Pengurusan Bencana Negeri (JPBN) telah berada

di barisan hadapan dalam melaksanakan pelbagai strategi dalam aktiviti

vaksinasi anjing, pemandulan, penguatkuasaan, ‘targeted removal’,

microchip dan pelesenan anjing untuk kawalan rabies dan populasi

haiwan di seluruh Sarawak.

Saya menyeru kepada masyarakat untuk memastikan anjing anda disuntik

vaksin rabies dan tingkatkan komitmen untuk membanteras rabies di

Sarawak selaras dengan pendekatan One Health yang menggariskan

keazaman kita untuk membasmi rabies di Sarawak menjelang 2030. Oleh

yang demikian, saya menggesa agar seluruh WARGA VETERINAR

SARAWAK terus memberikan komitmen yang tinggi dan perkhidmatan

yang terbaik untuk membebaskan Sarawak dari belenggu rabies ini.

Sekian, terima kasih.

YBHG. DATU DR. ADRIAN SUSIN AMBUD



Rabies disebabkan oleh lyssavirus yang tersebar melalui air liur haiwan

(anjing dan kucing) terjangkit apabila mengigit atau mencakar haiwan

mamalia lain dan manusia. Rabies merupakan masalah kesihatan awam

yang serius di lebih 150 negara di dunia, terutamanya di Asia dan Afrika. Ia

adalah penyakit tertua didunia, sangat digeruni dan menyebabkan

berpuluh-puluh ribu kematian setiap tahun. Gigitan dan cakaran anjing

menyebabkan 99% daripada kes rabies manusia dan boleh dicegah

melalui vaksinasi anjing dan pencegahan gigitan. Sebaik sahaja virus

menjangkiti sistem saraf pusat dan gejala klinikal muncul, rabies boleh

membawa maut hampir 100% kes.

Walau bagaimanapun, kematian rabies boleh dicegah dengan profilaksis

pasca pendedahan segera (PEP) dengan menghentikan virus daripada

menjangkiti sistem saraf pusat. PEP terdiri daripada mencuci luka dengan

segera secara menyeluruh selama 15 minit dengan air sabun dan air

mengalir, suntikan imunoglobulin rabies (RIG) dan pemberian 4 dos

suntikan vaksin rabies manusia. Suntikan diberi pada hari pertama, ke-3, 7

dan 14. Mangsa harus pergi ke hospital dengan segera jika digigit atau

dicakar haiwan untuk mendapatkan rawatan seperti diatas bagi

mencegah penyakit rabies.

LANGKAH SEGERA! Jika digigit atau dicakar haiwan adalah membasuh

luka anda untuk menghilangkan air liur yang mungkin mengandungi virus

rabies dan terus ke hospital atau klinik terdekat.

FAKTA PENTING 

Sejarah Rabies Di Malaysia

Wabak Rabies atau lebih dikenali di Malaysia sebagai penyakit Anjing Gila

dikesan di Malaysia pada tahun 1884 apabila sejumlah besar anjing diimport

masuk ke Malaya. Pada tahun 1924, jangkitan rabies dalam manusia mula

direkodkan. Pada waktu tersebut, kebanyakan kes terjadi di kawasan sempadan

Malaysia dan Thailand. Beberapa kes terpencil masih berlaku di kalangan

manusia dilaporkan pada tahun 1998 dan kejadian wabak rabies di kalangan

anjing pada tahun 2015 direkodkan di Kedah, Perlis dan Pulau Pinang.

Perintah Vaksinasi (Vaccination Order)

Dibawah seksyen 40, Veterinary Public Health Ordinance 1999, empunya anjing

boleh dikompoun sehingga RM1,250 sekiranya gagal memastikan anjing miliknya

disuntik anti-rabies vaksin manakala anjing lepas bebas boleh didenda sebanyak

RM5,000. Vaksinasi penting untuk menamatkan kematian manusia akibat rabies

yang dibawa oleh anjing dan kucing. Semua anjing harus disuntik vaksin anti-

Rabies setahun sekali termasuk anak anjing berumur 3 bulan keatas. Rantaian 

jangkitan virus rabies ini boleh diputuskan sekiranya 70% populasi anjing sudah

divaksin dan mencapai herd immunity.

Perlesenan Anjing oleh PBT

Pemilik anjing di Sarawak perlu mendapatkan lesen dan mikrocip dengan council

(PBT) untuk rekod populasi anjing bagi memastikan anjing divaksin manakala

pemandulan dapat mencegah pembiakan yang tidak terkawal dan

mengurangkan populasi anjing. Pemilik anjing yang tidak ada lesen boleh

didenda RM5,000. Antara contoh terbaik, negara Mexico telah berjaya

membasmi rabies pada tahun 2019 dengan pendekatan ‘One Health‘,

penguatkuasaan dan komitmen masyarakat yang tinggi.

RABIES MEMBUNUH

RINGKASAN SEJARAH 

RABIES DI SARAWAK
• Kes rabies pertama dikesan di Bahagian Serian pada

tahun 2017.

• Pengisytiharan kawasan jangkitan rabies di Sarawak

(Seksyen 37, VPHO 1999).

• Perintah Vaksinasi Anti-Rabies (Seksyen 40, VPHO 1999).

• Wabak rabies di Sarawak diisytiharkan sebagai

Bencana Tahap Dua oleh Majlis Keselamatan Negara

Malaysia – MKN20.

• Bahagian Kuching, Samarahan, Serian, Bintulu dan

Kapit termasuk 35 kawasan telah diisytiharkan sebagai

kawasan jangkitan rabies di Sarawak (Seksyen 37,

VPHO 1999).

• Di Sarawak jumlah terkumpul 76 kematian, 83 kes

rabies manusia sejak tahun 2017.

• Jumlah haiwan yang divaksinasi = 274,694 ekor 

30 JUN 2017

4 JUL 2017

11 JAN 2019

SEMENJAK 4 JULY 2017 

HINGGA DIS 2024

Nota: Data kematian ini diperoleh daripada Jabatan Kesihatan 

Negeri Sarawak (JKNS) dan data vaksinasi yang dilaporkan oleh 

setiap pejabat veterinar bahagian (termasuk vaksinasi yang 

dilakukan oleh Immune Belt Enforcement Team (IBET) pada tahun 

2024).

DATA VAKSINASI

TERKUMPUL

Year 2017 2018 2019 2020 2021 2022 2023 2024 Total

Cases 6 10 6 9 10 14 20 8 83

Mortality 5 10 6 8 10 11 18 8 72



Tempoh inkubasi untuk rabies biasanya 2-3 bulan tetapi mungkin berbeza dari satu

minggu hingga satu tahun, bergantung kepada faktor seperti lokasi kemasukan

virus dan viral load. Gejala awal rabies termasuk tanda-tanda generik seperti

demam, sakit dan kesemutan yang luar biasa atau tidak dapat dijelaskan, dicucuk

atau sensasi terbakar di tapak luka, cakaran atau gigitan.

Apabila virus bergerak ke sistem saraf pusat, keradangan otak dan saraf tunjang

akan berkembang. Rabies klinikal manusia sangat jarang dapat disembuhkan.

Mangsa akan takut minum air, tidak mahu makan dan seterusnya tanda semakin

teruk, lumpuh, koma dan dalam tempoh 10 hari kebiasaannya akan berakhir

dengan kematian.

Haiwan yang dijangkiti akan menjadi agresif, menggigit, meliur dan tidak mahu

minum air. Haiwan ini biasanya mati dalam tempoh 14 hari selepas simptom

pertama kelihatan. Tiada rawatan yang dapat menyembuhkan penyakit ini selepas

tanda-tanda rabies mulai kelihatan. Oleh sebab itu, vaksinasi rabies dan

pencegahan adalah amat penting.

SIMPTOM DAN 

TANDA-TANDA RABIES

Rabies kebiasaannya menyebabkan kematian hampir 100% setelah gejala

atau tanda-tanda kelihatan. Kematian biasanya terjadi dalam 7-10 hari

setelah muncul gejala pertama seperti demam, kebas di tempat gigitan

atau cakaran, berkelakuan agresif, sawan, takut akan air atau tidak dapat

minum air, keliru dan koma.

Rabies yang agresif mengakibatkan hiperaktif, tingkah laku yang berubah

dan pelik, halusinasi, hilang koordinasi, hidrofobia (takut air) dan

aerophobia (takut kepada angin atau udara segar). Kematian berlaku

selepas beberapa hari akibat lemah kardio-pernafasan.

Rabies lumpuh menyumbang kira-kira 20% daripada jumlah kes manusia.

Otot akan secara beransur-ansur menjadi lumpuh, bermula dari tapak luka.

Koma perlahan-lahan berkembang dan akhirnya kematian berlaku. Bentuk

lumpuh rabies sering tersalah diagnosis, yang mungkin menyumbang

kepada kurangnya pelaporan penyakit ini.

TANDA RABIES PADA MANUSIA

TANDA-TANDA KLINIKAL RABIES

PADA HAIWAN 

1. Tempoh inkubasi dalam kucing dan anjing :

➢ 1 minggu sehingga 6 bulan tetapi lazimnya penyakit akan berkembang 1 

atau 2 bulan setelah terdedah. 

2. Semakin hampir jarak gigitan dengan kepala, maka semakin pendek tempoh 

inkubasi.

3. Tiga (3) fasa :

➢ Prodromal

➢ 2 hingga 3 hari & demam 

➢ Menjilat dan menggigit kawasan gigitan

➢ Perubahan tingkah laku

➢ Letih, gelisah & muntah 

➢ Lebih jinak dan manja

➢ Pupil mata melebar

➢ Tindak balas pupil menurun

13

Haiwan yang mempunyai 

sejarah menggigit dan 

digigit dengan simptom 

perubahan kelakuan, gejala 

saraf, lumpuh dan kematian. 

Gejala klinikal dalam haiwan 

lazimnya melalui tiga fasa 

dimulai fasa prodromal yang 

agresif, fasa excitatory dan 

disusuli dengan fasa paralitik 

atau lumpuh yang dungu. 



➢ Excitatory / Furious

➢ Berlangsung selama 1 hingga 7 hari

➢ Mudah marah

➢ Cemas 

➢ Hiperestesia

➢ Hipersalivasi

➢ Penyuaraan 

➢ Merayau - rayau

➢ Agresif 

➢ Pica

➢ Ataxia, sawan, tanda vestibular, gegaran otot

➢ Paralytic / Dungu (Dumb)

➢ 1 hingga 10 hari setelah tanda klinikal pertama 

➢ Kelumpuhan lembab

➢ Lumpuh laring (perubahan suara)

➢ Lumpuh faring (hipersalivasi)

➢ Lumpuh otot muka (rahang jatuh)

➢ Koma dan mati akibat kegagalan jantung

    dan kegagalan sistem pernafasan

Fasa lumpuh atau dungu pula 

mengakibatkan haiwan susah untuk 

makan, seperti terlekat, dagu jatuh atau 

air liur meleleh dan berbuih serta akan 

berakhir dengan kematian.

Haiwan terjangkit akan berubah 

perangai, menjadi garang, bertukar 

suara, hilang selera, demam dan 

menggigit apa sahaja yang bergerak 

sekitarnya.



Diagnostik pada haiwan boleh dilakukan melalui ujian makmal iaitu Fluorescent

Antibody Test (FAT) dari sampel otak haiwan. Ujian ini adalah gold Standard dalam 

mengesan jangkitan rabies dengan ketepatan 95-99% sebelum permulaan penyakit

klinikal. Ujian kedua pula adalah Polymerase Chain Reaction (PCR). Kedua dua ujian ini

memerlukan haiwan dimatikan untuk pengambilan sampel otak. Diagnosis haiwan

hidup tiada melainkan terdapat simptom rabies dan 100% akan berakhir dengan

kematian dalam tempoh 14 hari.

Diagnosis klinikal rabies pada manusia adalah sukar tanpa sejarah gigitan atau cakaran

yang boleh dipercayai dengan haiwan rabies yang sudah mati atau gejala khusus

hidrofobia atau aerophobia. Oleh itu sebelum gejala timbul suntikan Rabies

Immunoglobulin pada tempat gigitan dan beberapa dos suntikan rabies vaksin untuk

manusia adalah wajib.

Sebaik sahaja gejala muncul dan kematian tidak dapat dielakkan, penawaran

penjagaan paliatif yang komprehensif dengan penuh belas kasihan adalah disyorkan.

Pengesahan post-mortem jangkitan rabies dilakukan dengan pelbagai teknik

diagnostik untuk mengesan keseluruhan virus, antigen virus, atau asid nukleik dalam tisu

yang dijangkiti (otak, kulit atau air liur). Haiwan yang menggigit harus dilupuskan dan

sampel otak diambil untuk ujian makmal bagi pengesahan rabies.

DIAGNOSIS

1. Vaksinasi Haiwan Peliharaan adalah langkah paling penting dalam

pencegahan rabies. Anjing dan kucing peliharaan harus divaksinasi setiap

tahun termasuk anak anjing 3 bulan ke atas. Vaksin rabies membantu

membina imuniti terhadap virus dan melindungi haiwan peliharaan

daripada jangkitan. Selain itu, vaksinasi juga mengurangkan risiko

penularan virus kepada manusia, yang sering berlaku melalui gigitan atau

cakaran haiwan yang dijangkiti. Di Sarawak ianya menjadi kesalahan dan

boleh didenda RM2,500 sekiranya tiada bukti anjing telah divaksin dibawah

seksyen 40, VPHO 1999 (Dog Vaccination Order). Jumlah populasi anjing

yang tinggi iaitu dianggarkan 250,000 ekor dimana lebih separuh lepas

bebas menyukarkan vaksinasi mencapai 70%. Oleh kerana itu, jabatan

menumpukan perhatian kepada vaksinasi anjing sahaja kerana kekangan

staf dan vaksin. Walau bagaimanapun, pemilik haiwan peliharaan selain 

daripada anjing dinasihatkan untuk mendapatkan vaksin daripada klinik 

haiwan yang berdekatan.

2. Kawalan, Pengawasan Dan Penjagaan Haiwan Kesayangan juga

merupakan langkah kritikal dalam pencegahan rabies. Pemilik haiwan

kesayangan harus memastikan bahawa anjing dan kucing mereka tidak

berkeliaran di luar rumah tanpa pengawasan. Haiwan peliharaan yang

berkeliaran bebas berisiko untuk berinteraksi dengan haiwan liar yang

mungkin terinfeksi rabies. Kesalahan dibawah seksyen 37 dan boleh

didenda RM5,000 kerana membiarkan anjing lepas bebas. Pihak Berkuasa

Tempatan (PBT) melakukan penyingkiran atau ‘targeted removal’ terhadap

anjing yang lepas bebas dan tuan punya boleh didenda RM5,000 dibawah

seksyen 3 (Dog Licensing and Control) By-laws 2018.

STRATEGI DAN LANGKAH KAWALAN DAN  

PENCEGAHAN RABIES DI SARAWAK

3. Penguatkuasaan Undang-undang oleh agensi dan Jabatan berkaitan

seperti DVS Sarawak, Pihak Majlis Tempatan dibawah MPHLG, UKPS, JKNS dan

PDRM memainkan peranan penting dalam pencegahan rabies. Kempen

kesedaran mengenai bahaya rabies, kesedaran undang – undang dan

pengeluaran kompoun harus dijalankan secara berterusan. Pihak DVS

Sarawak boleh mendenda tuan punya anjing yang gagal mendapatkan

suntikan rabies anjing sehingga RM1,250 dan pihak PBT perlu mendenda tuan

punya anjing yang gagal melesenkan anjing mereka sehingga RM2,500.

Manakala anjing yang berkeliaran akan ditangkap dan sekiranya tiada bukti

suntikan rabies dan terdedah akan dilupuskan dan tuan punya yang

menuntut akan didenda dibawah sekyen 12 (Dog Licensing and Control) by-

laws 2018.

4. Pemandulan Haiwan, Perlesenan dan Pemasangan Mikrochip. Perlesenan

anjing diwajibkan dibawah seksyen 3 (Dog Licensing and Control) By-laws

2018. Langkah ini akan memastikan setiap anjing yang dilesen telah disuntik

vaksin dan bilangan anjing dapat dipantau serta mengenalpasti anjing yang

sudah disuntik dan yang belum disuntik. Pemandulan pula mengurangkan

populasi anjing. Pemandulan haiwan boleh dilakukan dimana-mana klinik

haiwan swasta. Pemandulan bukan saja menyelamatkan haiwan dari

berkeliaran tetapi juga menyelamatkan nyawa dari risiko penyakit.

5. Dapatkan Suntikan Vaksin Rabies Dan Rawatan Segera kalau dicakar atau

digigit wajib dicuci dengan air sabun selama 15 minit dan segera ke hospital

untuk mendapatkan rawatan dengan menyatakan sejarah yang tepat. Ini

boleh menyelamatkan nyawa anda. Pihak JKNS akan memastikan semua

klinik mereka mempunyai stok vaksin yang mencukupi. Oleh kerana penyakit

rabies ini tiada ubat yang dapat meyembuhkannya sekiranya tanda-tanda

sudah mula kelihatan. Maka masyarakat harus

sedar tentang bahaya rabies dan akibatnya

jika tidak dirawat jikalau digigit oleh anjing

atau kucing yang dijangkiti rabies.

6. Sokongan Komuniti dan NGO kepada Inisiatif Kerajaan

Komuniti dan orang awam harus menyokong usaha Kerajaan untuk

membantu membanteras dan menghapuskan rabies di Sarawak. SSPCA

adalah satu contoh NGO yang menyokong usaha Kerajaan membasmi

rabies dengan bergiat aktif kempen vaksinasi, responsible pet ownership,

neutering dan penjagaan haiwan. Orang awam perlu sedar bahawa

membuang sampah dan memberi makanan kepada anjing atau kucing

terbiar akan meninggikan lagi populasi mereka terutamanya yang tidak

dimandulkan. Bilangan anjing dan kucing berkeliaran yang tinggi dan

sentiasa beranak pinak menyukarkan hasrat kerajaan untuk membanteras

rabies.

7. Pengurusan Data Maklumat dan Pelaporan

Pengurusan data serta penyimpanan data dengan menggunakan platform

Rabies App merupakan langkah paling kritikal dalam mengurus bilangan

anjing yang disuntik vaksin rabies. Pemilik haiwan peliharaan harus

memastikan bahawa anjing dan kucing mereka divaksinasi secara berkala

dan disimpan rekod secara digital mengikut jadual yang disarankan oleh

doktor haiwan. Data-data yang dikumpul oleh Majlis Tempatan (PBT), JKNS,

klinik haiwan, SSPCA dan DVS Sarawak harus dikongsi di platform digital 

Rabies App supaya langkah yang berkesan dapat dilaksanakan dan

menumpukan aktiviti di tempat yang sering dikesan rabies.

8. Rabies Eradication Program Dan Mobile Veterinary Team

Merupakan program yang fokus kepada aktiviti berkaitan dengan

pembasmian rabies. Mobile Veterinary Team (MVT) adalah pasukan khas

yang akan ditubuhkan oleh Jabatan Veterinar dan memerlukan 

penambahan jawatan. Pasukan ini akan menjalankan aktiviti vaksinasi,

penguatkuasaan, penyingkiran bersasar dan survelan.

9. Survelan Dan Diagnosis Makmal

Selain vaksinasi, diagnosis makmal dan survelan yang cekap adalah

penting. Oleh itu, kakitangan yang mencukupi adalah penting untuk

melakukan aktiviti ini. Kolaborasi universiti tempatan seperti UNIMAS dan

UPM boleh menjalankan kajian dalam membantu dan membangunkan

teknologi diagnostik dalam aktiviti ini.

10. Integrated Bite Management System dan Operasi Bersepadu Rabies

Inisiatif ini boleh menyelamatkan nyawa manusia dengan peralatan yang

lengkap dan pengendalian kes yang cekap serta menambahbaik sistem

kesihatan di setiap bahagian di Sarawak. JKNS, MPHLG, UKPS dan DVS

Sarawak harus terus bekerjasama dalam sistem pengurusan kes gigitan

dengan berkesan. Ini perlu dibuat di setiap Bahagian yang diterajui oleh

Pejabat Residen.

11. Import Protokol dan Kawalan Pergerakan Haiwan dan Pewartaan

Import protokol yang ketat untuk menghalang kemasukan rabies yang baru.

Kucing dan anjing yang diimport perlu dikuarantin selama sekurang-

kurangnya dua minggu dan juga perlu disuntik vaksin rabies. Semua baka

anjing yang masuk ke Sarawak wajib dilesenkan, dimikrocip dan didaftar

dalam sistem Rabies App untuk pemantauan dan rekod.

12. Penyelidikan, Latihan dan Penyediaan Sumber Kewangan yang 

mencukupi 

Program pendidikan ini boleh membantu membentuk generasi yang lebih

bertanggungjawab dalam menjaga kesihatan diri dan masyarakat.

Penganjuran World Rabies Day dan Rabies in Borneo Conference setiap

tahun dapat memberi latihan, pengetahuan dan inovasi secara berterusan.

Kajian vaksin baru seperti penggunaan oral vaksin boleh dikembangkan.

Penyelidikan oleh universiti tempatan tentang pembuatan vaksin baru dan

sebagainya boleh membentuk sistem yang

berkesan di Sarawak.

1. Kesedaran Komuniti Berterusan (Public Awareness)

Masih ramai yang tidak memahami kepentingan anjing atau kucing mereka perlu

disuntik vaksin. Mereka tidak mengambil berat tentang rawatan apabila digigit,

dicakar atau terdedah dengan virus rabies. Faktor ini menyebabkan kes rabies masih

dikesan di Sarawak. Kempen kesedaran perlu disebar melalui media sosial, cetak dan

elektronik, ceramah umum, dan bahan pendidikan seperti brosur dan poster.

Pendidikan awam harus fokus pada penyebaran maklumat mengenai cara

penyebaran virus rabies, gejala awal yang perlu diwaspadai, dan langkah-langkah

pencegahan yang boleh diambil. Dengan memberikan maklumat yang berterusan,

masyarakat akan lebih memahami risiko dan tindakan yang perlu diambil untuk

melindungi diri mereka dan haiwan peliharaan mereka.

2. Pendidikan Berterusan diperingkat Sekolah Rendah Dan Penubuhan Kelab

Kesayangan Haiwan Dan Kesedaran Rabies.

Sekolah dan institusi pendidikan juga memainkan peranan penting dalam

meningkatkan kesedaran tentang rabies secara berpanjangan. Melalui program

pendidikan yang melibatkan pelajar, kita dapat menanam kesedaran tentang

bahaya rabies dan langkah-langkah pencegahannya sejak usia muda. Program

pendidikan ini boleh membantu membentuk generasi yang lebih bertanggungjawab

(Responsible Pet Ownership) dalam menjaga keselamatan diri dan masyarakat. Salah

satu cadangan yang baik adalah penubuhan Kelab Kesedaran Rabies dan

Penjagaan Haiwan Kesayangan di peringkat sekolah dan pusat komuniti. 

VAKSIN RABIES  

UNTUK MANUSIA
Vaksin rabies untuk manusia adalah vaksin yang digunakan untuk mencegah

jangkitan rabies. Rabies adalah penyakit virus yang serius dan akan membawa

maut jika tidak dirawat sebelum gejala muncul. Vaksin rabies dapat digunakan

dalam dua situasi utama: vaksinasi pra-pendedahan dan vaksinasi pasca-

pendedahan.

Vaksinasi Pra-Pendedahan

Vaksinasi pra-pendedahan disarankan untuk individu yang berisiko tinggi

terdedah kepada rabies, seperti pekerja Jabatan Veterinar dan klinik haiwan,

individu yang bekerja dalam pengendalian haiwan serta makmal pengesanan

virus rabies. Vaksinasi ini membantu membina imuniti sebelum kemungkinan

terdedah kepada virus. Vaksin diberi 3 dos iaitu hari 0, 7 dan 21. Booster doses

diperlukan untuk individu yang terdedah.

Vaksinasi Pasca-Pendedahan

Vaksinasi pasca-pendedahan diberikan kepada individu yang telah digigit atau

dicakar atau terdedah kepada air liur haiwan yang mungkin terinfeksi rabies.

Vaksin ini mesti diberikan secepat mungkin selepas terdedah untuk mencegah

virus dari menjangkiti sistem saraf pusat. Vaksinasi pasca-pendedahan biasanya

melibatkan beberapa suntikan yang diberikan dalam tempoh 14 hari dengan 4

dos iaitu hari 0, 3, 7 dan 14. Rabies Immunoglobulin (RIG) juga disuntik dalam

hari pertama.

Pencegahan Penyakit yang 

Membawa Maut
Rabies membawa maut jika tidak 
dirawat sebelum gejala muncul. 

Segera ke hospital jika digigit atau 
dicakar. Cuci luka selama 15 minit
dengan air mengalir. Vaksin rabies 
adalah cara yang paling berkesan 

untuk mencegah penyakit ini.

Vaksin memberi Perlindungan 

Imuniti
Vaksinasi membantu tubuh 

membina antibodi yang boleh 
melawan virus rabies jika 

seseorang/haiwan terdedah 
kepadanya. Anjing perlu divaksin 

lebih 70% untuk mencapai             
herd immunity.

Kesedaran Masyarakat
Kesedaran masyarakat tentang 

bahaya rabies amat penting untuk 
elak kematian. Dengan lebih banyak 
anjing yang divaksinasi sehingga 70% 
dari populasi anjing. Risiko penularan 
virus rabies dikalangan anjing dapat 

dikurangkan.

Urus Dan Kawal Populasi Haiwan
Pemandulan semua anjing dan 

kucing adalah penting untuk 
mengurangkan bilangan haiwan 
dan bilangan kes melalui gigitan 

atau cakaran haiwan yang 
terjangkit.

1

2

3

4

TEMUBUAL PAKAR  

Professor Louis Nel, Pengarah Eksekutif Global Alliance for
Rabies Control (GARC)
Rabies menyebabkan sekurang-kurangnya 59,000
kematian manusia setiap tahun, terutama di Afrika dan
Asia. Vaksinasi anjing, pendidikan, dan kesedaran
masyarakat adalah penting dalam pencegahan. Hari
Rabies Sedunia dan GARC meningkatkan kesedaran
global dan kerjasama dalam pencegahan rabies.
Kawalan rabies memerlukan usaha global yang
menyeluruh dengan pendekatan ‘One Health’.

Dr Florence Cliquet, Pengarah Penyelidikan di Makmal
ANSES untuk Rabies dan Hidupan Liar (WOAH)
Political will secara total penting untuk penghapusan
rabies. Vaksinasi anjing, penggunaan rabies bait selain
vaksin suntikan, dan kesedaran masyarakat adalah kunci
kejayaan. Survelan berterusan di kawasan sukar dijangkau
juga diperlukan. Penglibatan masyarakat dalam
pengesanan rabies sangat penting. Wildlife is the main
reservoir and vector of rabies in Europe and America,
mainly foxes, vampire bats, raccoons and skunks.

Dr Phillip Winn, (Anthropologist) ANU College of Asia & the 
Pacific, The Australian National University
Rabies anjing, yang sebelumnya tidak wujud di Maluku
hingga 2003, kini endemik di Ambon. Wabak terkini di
Barat Daya Maluku dikaitkan dengan peningkatan
pergerakan anjing, terutamanya disebabkan permintaan
anjing yang tinggi dan pengangkutan haiwan peliharaan.
Kawalan yang berkesan tetapi mencabar. Perlu vaksin
70% dari keseluruhan populasi anjing untuk mengekang
rabies.

Deputy Premier YB Datuk Amar Douglas Uggah, Chairman, 
State Disaster Management Committee (SDMC), The Sarawak 
disaster management committee has came out with rabies 
elimination strategies, says Deputy Premier Datuk Amar 
Douglas Uggah Embas. who also chairs the committee, said this 
included the ongoing vaccination programme for dogs.



WORLD RABIES DAY 

2024

Hari Rabies Sedunia 2024, yang dianjurkan
oleh Jabatan Perkhidmatan Veterinar
Sarawak, berlangsung pada 28 September
2024 dengan tema "Menembusi Batasan
Rabies". Acara ini bertujuan untuk
meningkatkan kesedaran tentang rabies
serta memupuk tindakan kolektif untuk
menghapuskan penyakit ini.

Program ini juga melibatkan penyertaan
sekolah rendah dalam usaha
meningkatkan kesedaran di kalangan
kanak-kanak mengenai bahaya rabies dan
langkah pencegahannya. Melalui aktiviti
pendidikan dan ceramah, murid-murid
sekolah rendah diberi pengetahuan
mengenai cara-cara untuk mencegah
gigitan dan cakaran haiwan, pentingnya
vaksinasi haiwan peliharaan, dan tindakan
yang perlu diambil jika terdedah kepada
risiko rabies.

Pada Hari Rabies Sedunia 2024, Dewan
Masyarakat Kampung Semeba di
Kuching, Sarawak, menjadi simbol
harapan dan tindakan dalam
memerangi rabies. Satu siri ceramah
yang memberikan pencerahan telah
disampaikan oleh penceramah

jemputan, menyediakan maklumat
penting mengenai pelbagai aspek
pencegahan rabies dan pemilikan
haiwan peliharaan yang
bertanggungjawab. Dr. Nicholas Jenek,
Timbalan Pengarah (Kesihatan dan
Pematuhan Veterinar) Jabatan
Perkhidmatan Veterinar Sarawak
(DVSS), bercakap mengenai
kepentingan vaksinasi dan pensterilan.
Pandangannya menekankan peranan
kritikal langkah-langkah ini dalam
mengawal penyebaran rabies dan
memastikan kesihatan haiwan
peliharaan.

Datu Dr Adrian Susin,
Chairman, Organising Committee



Dr. Caroline Jhayssy Manja, Pegawai Perubatan
dari Unit Kawalan Penyakit Berjangkit Pejabat
Kesihatan Bahagian Kuching, menyampaikan
ceramah komprehensif mengenai rabies.
Pembentangannya, yang bertajuk "Semua
Tentang Rabies," meliputi penularan penyakit,
simptom, dan kepentingan vaksinasi tepat
pada masanya. Kepakaran Dr. Caroline
memberikan pemahaman yang lebih
mendalam kepada para peserta mengenai
rabies dan langkah-langkah yang perlu diambil

untuk mencegahnya. Datin Dona Drury Wee,
Presiden Persatuan Pencegahan Kekejaman
terhadap Haiwan Sarawak (SSPCA),
menyampaikan ceramah mengenai pemilikan
haiwan peliharaan yang bertanggungjawab
dan pencegahan gigitan anjing. Ceramahnya
menekankan tanggungjawab pemilik haiwan
peliharaan dalam memastikan kesejahteraan
haiwan mereka dan keselamatan komuniti.
Kempen Datin Dona Wee untuk layanan yang
berperikemanusiaan dan penjagaan yang
betul terhadap haiwan sangat dihargai oleh
para hadirin.

Encik Thomas Gown, ketua kampung Kampung
Semeba, menyambut tetamu dan peserta
dengan ucapan yang tulus ikhlas. Ucapannya
mencerminkan kesatuan komuniti dan tekad
mereka dalam memerangi rabies. Yang
Berbahagia Datu Dr. Adrian Susin Ambud,
Pengarah DVS Sarawak, menyampaikan
ucapan perasmian dengan menekankan
pentingnya usaha kolaboratif dalam mencapai
penghapusan rabies dan tanggungjawab
komuniti. Acara vaksinasi besar-besaran di
Kampung Semeba lebih daripada sekadar
latihan kesedaran; ia adalah demonstrasi
semangat komuniti dan kerjasama yang erat.
Kolaborasi antara Jabatan Perkhidmatan
Veterinar Sarawak (DVS), Jabatan Kesihatan
Sarawak, dan Persatuan Pencegahan
Kekejaman terhadap Haiwan Sarawak (SSPCA)
mempamerkan keberkesanan usaha bersama
dalam menangani cabaran kesihatan awam.

KEMPEN KESEDARAN AWAM: TANGGUNGJAWAB ANDA DALAM 
MENCEGAH RABIES.

Datin Dona Wee, Pengerusi 
SSPCA

Dr Nicholas Jenek, Ketua Rabies
 Eradication Program



Acara ini menyaksikan kehadiran
yang memberangsangkan, dengan
sejumlah 115 ekor anjing divaksinasi.
Ini termasuk 48 ekor anjing menerima
dos pertama mereka dan 67 ekor
anjing menerima suntikan penggalak.
Selain itu, 49 ekor anjing yang
dilesenkan oleh Majlis Perbandaran
Padawan dan 6 ekor anjing yang

dilesenkan oleh Majlis Bandaraya
Kuching Selatan turut serta dalam
inisiatif penting ini. Kadar penyertaan
yang tinggi menekankan kesedaran
komuniti dan sikap proaktif terhadap
pencegahan rabies.

Di akhir program ini, kejayaan jelas
kelihatan bukan hanya dalam
jumlah anjing yang divaksinasi
tetapi juga dalam peningkatan
kesedaran dan komitmen komuniti
terhadap pencegahan rabies.
Acara ini menjadi peringatan
bahawa melalui pendidikan,
kerjasama, dan langkah-langkah
proaktif, matlamat Sarawak bebas
rabies adalah dalam jangkauan.

Program mass vaccination, licensing & microchipping anjing

Sijil vaksin pada anjing

Pengesanan mikrocip anjing, ID anjing kekal 
sepanjang hayat



Hari Rabies Sedunia ini dianjurkan oleh Jabatan Veterinar Sarawak

untuk setiap tahun bagi meningkatkan kesedaran masyarakat

tentang bahaya Rabies dan cara pencegahan serta

tanggungjawab tuan punya haiwan kesayangan. Tema Hari Rabies

Sedunia 2024, "Menembusi Batasan Rabies", bermaksud untuk

menunjukkan komitmen global dalam mengatasi dan

menghapuskan penyakit rabies. Tema ini mengajak semua pihak

untuk bekerjasama melangkaui batasan geografi, sosial, dan

ekonomi demi mencapai matlamat Zero by 30, iaitu tiada kematian

manusia akibat rabies yang dibawa oleh anjing menjelang tahun

2030. Ianya juga menekankan pentingnya inovasi, kesedaran, dan

tindakan bersepadu dalam melaksanakan program vaksinasi,

pendidikan masyarakat, dan kerjasama pelbagai sektor untuk

mencegah dan mengendalikan penyakit ini di seluruh dunia,

termasuk di Sarawak.

RABIES IN BORNEO (RIB)
2024

Rabies masih menjadi ancaman serius di
Borneo, membahayakan nyawa manusia
dan haiwan. Untuk menangani isu ini,
persidangan "Rabies In Borneo 2024" telah
diadakan dari 30 September hingga 1
Oktober 2024 di Imperial Hotel, Kuching,
Sarawak. Persidangan ini bertujuan
mengumpulkan pakar, pemimpin komuniti,
dan pihak berkepentingan untuk berkongsi
pengetahuan, menggalakkan kerjasama,
dan melaksanakan strategi berkesan untuk
pencegahan dan kawalan rabies.

Rabies adalah penyakit virus yang
menyerang sistem saraf pusat dan boleh
membawa maut jika tidak dirawat. Penyakit
ini disebarkan melalui gigitan atau cakaran
haiwan yang dijangkiti, dengan anjing
sebagai pembawa utama. Di Borneo
(Sarawak dan Kalimantan), rabies adalah
masalah yang berterusan yang jika tidak
dibendung. Objektif utama persidangan ini
ialah untuk meningkatkan kesedaran
tentang rabies, berkongsi penemuan
penyelidikan terkini, dan membangunkan
strategi untuk mencapai Borneo bebas rabies
menjelang tahun 2030.

Ucapan utama oleh pakar terkenal
dalam penyelidikan rabies dan
kesihatan awam akan menjadi elemen
penting persidangan. Mereka akan
memberikan pandangan tentang
usaha global dan tempatan dalam
memerangi rabies, serta menyoroti
kajian kes berjaya dan penyelesaian
inovatif.

Persidangan ini merangkumi
pembentangan, bengkel, dan
perbincangan panel mengenai
pelbagai aspek pencegahan rabies.
Topik yang telah dibincangkan
termasuk strategi vaksinasi yang
berkesan, penglibatan komuniti, dan
inovasi dalam diagnosis dan rawatan
rabies, dengan tujuan membekalkan
peserta dengan pengetahuan dan
alat untuk melaksanakan langkah
kawalan rabies yang berkesan.

Deputy Premier YB Datuk Amar Dr Sim

YB Dato Sri Dr Stephen Rundi Utom



Penglibatan komuniti adalah penting dalam pencegahan
rabies, terutama di kawasan luar bandar yang terhad
akses kepada perkhidmatan veterinar. Persidangan ini
menekankan inisiatif pendidikan dan program vaksinasi
yang dipimpin oleh komuniti untuk meningkatkan
kawalan rabies.

Perundangan dan penguatkuasaan juga memainkan
peranan penting dalam kawalan rabies. Rangka kerja
perundangan yang kukuh dan langkah penguatkuasaan
yang berkesan adalah perlu untuk memastikan
pematuhan kepada protokol pencegahan rabies.
Persidangan ini telah membincangkan undang-undang
sedia ada, mengenal pasti kekurangan, dan membuat
cadangan untuk memperbaiki perundangan.

Peserta telah mendapat manfaat daripada
pembelajaran mengenai program kawalan rabies yang
berjaya dilaksanakan di negara lain. Kajian kes ini telah
memberikan pandangan praktikal tentang strategi
berkesan dan menekankan pengajaran yang diperolehi.
Dengan menerapkan model kejayaan ini di Borneo,
rantau ini dapat meningkatkan usaha kawalan rabies dan
bergerak lebih dekat ke arah mencapai status bebas
rabies.

Persidangan ini telah memaparkan teknologi dan
kaedah baru yang digunakan di seluruh dunia,
seperti alat diagnostik canggih dan sistem
penghantaran vaksin yang inovatif. Penyelesaian
inovatif ini berpotensi merevolusikan usaha
kawalan rabies dan memperbaiki strategi di
Borneo.

Persidangan ini merangkumi sesi soal jawab,
memberi peluang kepada peserta untuk
berinteraksi terus dengan pakar. Sesi interaktif ini
telah menggalakkan perbincangan, memupuk
kerjasama, dan membolehkan peserta mendapat
pemahaman yang lebih mendalam tentang
pencegahan dan kawalan rabies.

Sebagai kesimpulan, persidangan "Rabies In
Borneo 2024" bertujuan untuk menyatukan pihak 
yang berkepentingan dalam usaha memerangi
rabies. Ianya untuk menyedari para peserta 
bahawa dengan usaha dan komitmen yang
berterusan, pembasmian rabies adalah dalam
jangkauan.

Sokongan padu dari Timbalan Premier YB 
Datuk Amar Prof Dr Sim dan YB Dato Sri Dr 

Stephen Rundi, Menteri M-FICORD

Ybhg. Datu Dr Chai, Pengarah UKPS
memberi penerangan sistem IBET



Dr Ho Ah Chia,
Public Health Medical Specialist

Sejak dimulakan pada tahun 2022,
persidangan "Rabies In Borneo" telah
memainkan peranan penting dalam
menangani krisis rabies di wilayah ini.
Acara perdana berfokus kepada
peningkatan kesedaran, perkongsian
pengetahuan, dan penekanan pada
kepentingan usaha kerjasama antara
agensi kerajaan, NGO, dan komuniti
setempat. Persidangan kedua pada
tahun 2023 pula membentuk asas
penyelesaian dengan kaedah
inovatif, kajian kes yang berjaya, serta
keperluan untuk rangka kerja
perundangan yang kukuh dan inisiatif
yang dipimpin oleh komuniti.

Persidangan ke-tiga ‘RIB2024’ pula
bertujuan untuk memantapkan lagi
inisiatif dengan tema "Menembusi Batas
Rabies." Ia akan memberi tumpuan
kepada penglibatan komuniti
tempatan, menambahbaik undang-
undang dan penguatkuasaan, serta
mempamerkan penyelesaian inovatif.
Melalui pendidikan berterusan, inovasi,
dan kerjasama, persidangan ini
berusaha untuk membawa rantau ini
lebih dekat untuk mencapai Borneo
bebas rabies menjelang tahun 2030.

Dr Andrea Britton
Global One Health Advisor

Prof. Dato’ Dr Quaza, 
Taylor’s University



Rabies In Borneo (RIB) diilhamkan oleh YBhg. Datu Dr Adrian Susin 

Ambud, Pengarah DVS Sarawak dengan kerjasama Place Borneo

Sdn. Bhd (PB). DVSS dan PB bersama menganjur persidangan RIB

setiap tahun dalam usaha dan inisiatif yang diambil di Borneo

untuk menangani dan menghapuskan penyakit rabies, iaitu virus

yang sangat berbahaya yang boleh menyebabkan kematian jika

tidak dirawat dengan segera. Rabies menular melalui gigitan atau

cakaran haiwan yang dijangkiti, dengan anjing menjadi

pembawa utama virus ini.

Inisiatif "Rabies in Borneo" bertujuan untuk meningkatkan

kesedaran awam mengenai bahaya rabies, berkongsi

pengetahuan dan amalan terbaik dalam pencegahan dan

kawalan rabies, serta menggalakkan kerjasama antara pihak

berkuasa kesihatan, veterinar, dan komuniti. Melalui pendekatan

yang komprehensif seperti vaksinasi haiwan, pendidikan

masyarakat, dan penguatkuasaan undang-undang yang ketat,

matlamat utama inisiatif ini adalah untuk mencapai status Borneo

bebas rabies menjelang tahun 2030. Konferens tahunan yang

diadakan sejak tahun 2022 adalah platform penting untuk

berkongsi perkembangan terkini, teknologi inovatif, dan strategi

berkesan dalam memerangi rabies di Borneo terutamanya di

Sarawak, Sabah, Kalimantan dan negara Brunei Darussalam .

Rabies in Borneo (RIB) as a platform 

inspired by Datu Dr Adrian Susin for 

the Department to collaborate with 

Place Borneo to serve as the 

leading authority in community 

rabies prevention and control. This 

conference will unite global and 

local experts and practitioners to 

establish a forum for the exchange 

and transfer of knowledge. The 

event will feature a roster of invited 

speakers covering diverse topics 

aligned with RIB’s objectives. The 

Department of Veterinary Services 

Sarawak is contributing to the 

conference preparation process. 

This collaborative effort will prove 

advantageous for our local 

veterinary professionals, fostering 

knowledge sharing, implementation 

of innovative ideas and solutions to 

eradicate rabies in Sarawak by 

2030, aligning with the goals set by 

the Sarawak government.

4 QUICK TIPS
to prevent rabies

4 LANGKAH SEGERA!

Neuter your pet,  get your pet license
and help us to control 
animal population.



INISIATIF DIGITALISASI DVS 

SARAWAK: RABIES APP

Rabies App Sarawak adalah aplikasi

mudah alih yang direka oleh

Jabatan Veterinar Sarawak dengan

kerjasama dengan Sarawak Digital

Economy Corporation(SDEC)untuk

membantu pengguna mengakses

maklumat terkini mengenai rabies,

rekod vaksinasi haiwan peliharaan,

traceability, status populasi anjing,

anjing liar dan lapor kejadian rabies

di Sarawak dengan cepat. Aplikasi

ini memudahkan pemantauan dan

pencegahan rabies melalui interaksi

yang lebih mudah dan efisien.

DIGITALIZATION OF PETS REGISTRATION AND RABIES REPORT 



KERATAN

AKHBAR

SUMMARY

Mexico is a leading example of rabies elimination through a One Health approach, making mass dog and cat 

vaccination a public health responsibility under the Ministry of Health. In the 1980s Mexico recorded some 600 

human rabies cases. By 2019 it was declared free of human rabies by WHO (over 15 years). Pet vaccination as 

a public health issue. In 1990, with guidance from Pan American Health Organization (PAHO), Mexico started 

its first nationwide campaign of mass dog and cat vaccination. The program still has two main strands: free dog 

and cat vaccination and provision of post-exposure prophylaxis for anyone suspected of a bite from a rabid 

animal. A One Health approach has guided government efforts, with rabies a priority in health budgets. The 

Health Ministry has overall responsibility for canine rabies control and prevention in humans and coordinates all 

work with other federal agencies, state and municipal governments, NGOs and academia. On average around 18 

million free vaccine doses are administered annually through the Health Ministry with the help of student and 

community volunteers, health workers, state and municipal governments and the armed forces, reaching around 

80% of dogs and cats. The system for delivering rabies vaccines grew out of cold chain management for human 

vaccination programs. The free pet vaccinations are purchased by each State Health Services Rabies Program 

and delivered across all 32 states of Mexico during national vaccination weeks, starting in March, aiming to reach 

around 80% of animals, with a follow up week in September to vaccinate puppies and kittens. Mass media (radio, 

TV) is used to promote the vaccination weeks, as well as social media. In 2019 Mexico became the first country 

in recent years to receive WHO validation for eliminating dog-mediated human rabies as a public health problem. 

The last human rabies case was reported in 2005 and Mexico is now on the way to being declared free of canine 

rabies as well, with no canine rabies (variant 1) cases reported since 2016. All states across the country are now 

required to carry out targeted dog vaccination, surveillance and testing of suspected animals. These steps are 

augmented by molecular sequencing to identify different antigenic variants of the rabies virus.

RECIPE FOR SUCCESS

Dr Veronica Cedillo, head of Mexico’s National Rabies Control Program, says that success has come from a 

mixture of political will, sustained program implementation, application of timely, proven strategies and 

surveillance, and gradually shifting responsibility and leadership for rabies control from the national to state level. 

Mexico is still reporting cases of rabies in wildlife. The most recent reported cases were of 2 cats in Yucatan in 

2021 that were infected with a wildlife variant, possibly from coatis – a native mammal. Mexico will begin a trial of 

oral canine rabies vaccination to counter this emerging problem.

MAINTAINING RABIES-FREE STATUS

To maintain its rabies-free status, Mexico has introduced pet animal travel and movement restrictions. Every dog 

or cat moving into or out of the country requires an up-to-date vaccination certificate and rabies antibody checks. 

The role of the state remains critical to sustaining Mexico’s canine rabies controls. Mexico still holds national 

rabies vaccination weeks, and the government maintains a variety of alliances and collaborations with different 

actors to support canine rabies initiatives.

HOW MEXICO ACHIEVED RABIES-FREE STATUS
BY: UNITED AGAINST RABIES   26 APRIL 2022

SIDANG

EDITORIAL

YBHG. DATU DR. ADRIAN SUSIN AMBUD
PENERBIT/PENASIHAT
PENGARAH 
JABATAN PERKHIDMATAN VETERINAR SARAWAK

MATHEW JENANG
KETUA EDITOR
KETUA PENOLONG PENGARAH
BAHAGIAN KOMERSIALISASI DAN KHIDMAT SOKONGAN

ROVITS REGEN
PENOLONG EDITOR 1 
BAHAGIAN KOMERSIALISASI DAN KHIDMAT SOKONGAN

PATRICHIA ANDREA JAMES
PENOLONG EDITOR 2 
PEJABAT PERKHIDMATAN VETERINAR BAHAGIAN SRI AMAN 



SEKALUNG

BUDI

Akhir kata, kami sekali lagi ingin mengucapkan 

setinggi-tinggi penghargaan dan terima kasih di atas 

sumbangan tenaga dan khidmat nasihat yang tuan 

dan puan berikan kepada masyarakat dalam 

membanteras rabies di Sarawak. Kami juga  ingin 

mengucapkan terima kasih kepada Kementerian 

Industri Makanan, Komoditi Dan Pembangunan 

Wilayah (M-FICORD) khususnya dan kepada semua 

Warga Jabatan Perkhidmatan Veterinar Sarawak di 

atas kerjasama anda semua. 

SEKIAN, TERIMA KASIH.

KENYALANG

VET

J A B A T A N  P E R K H I D M A T A N  V E T E R I N A R  S A R A W A K

( D e p a r t m e n t  o f  V e t e r i n a r y  S e r v i c e s  S a r a w a k )

I BU  PEJ AB AT PER KH I DMATAN VETER I N AR ,

LOT 877 ,  JAL AN SEMENGGOK,  OFF  BATU  12  JAL AN 

KUCHI NG–SER I AN,93250  KUCHI NG,  SAR AWAK

Tel: 082-628248 | Faks: 082-628227 | Email: dvs@sarawak.gov.my

Website: dvs.sarawak.gov.my | FB: www.facebook.com/DVSSarawak

